
Tunuliaqut
Ulloq 25. marts 2023 Kalaallit Nunaat nalunaaquttat ingerlaqatigiiffiannut UTC-3-mit UTC-2-mut ikaarsaariarpoq, taamaalillunilu nalunaaqutaq nalunaaquttap akunneranik ataatsimik siuartinneqarluni. Ittoqqortoormiilli nalunaaquttaq ingerlaaqatigiiffiannit UTC-1-imit UTC-2-mut ikaarsaariarpoq, taamaalilluni nalunaaqutaq nalunaaquttap akunneranik ataatsimik kinguartinneqarluni.
Innuttaasut ikigisassaanngitsut nalunaaquttat ingerlaqatigiiffiat nutaaq ajornartorsiutitut misigisimavaat nunanilu allani misissuisarsimanerit takutillugu nalunaaquttaq seqinnertarneratalu imminnut naapertuutinnginnerat peqqissutsimut kingulerluuteqartarsinnaasoq.
Ajornartorsiutit aamma taakku aasaanerani nalunaaqutaqartitsinermik aaqqissuussinermut atuupput. Aaqqissuussineq taanna malillugu piffissami marsimi sapaammi kingullermiit oktobarimi sapaammut kingullermut nalunaaqutaq siuartinneqartarpoq.
Siunnersuutip imarisai pingaarnerit
Siunnersuutip malitsigisaanik Kalaallit Nunaat nalunaaquttat ingerlaqatigiiffiannut UTC-3-mut ikaarsaariassaaq. Tamanna isumaqarpoq nalunaaqutaq nalunaaquttap akunneranik ataatsimik kinguartinneqassammat, ullup ilaani nalunaaqutaq 12.00-imiit 11.00-imut allanngortinneqassalluni.
Naalakkersuisulli periarfissinneqarput Kalaallit Nunaanni sumiiffiit aalajangersimasut eqqarsaatigalugit taakku nalunaaquttat ingerlaqatigiiffiannik allamik malinninnissaannik aalajangersakkanik aalajangersaanissamut. Silasiorfik Danmarkshavn aamma Pituffik Space Base eqqarsaatigalugit aalajangersakkanik taamaattunik ullumikkut aalajangersaasoqarsimavoq.
Aasaanerani nalunaaqutaqartitsisarnermik aaqqissuussinerup atorunnaarsinneqarnera siunnersuutip taamatuttaaq kingunerissavaa. Taamaattorli silasiorfik Danmarkshavn aamma Pituffik Space Base eqqarsaatigalugit aasaanerani nalunaaqutaq pillugu suli aalajangersaasoqarsinnaassaaq.
Piffissaliussaq
Tusarniaanermi akissutit inatsisartut@inatsisartut.gl-imut nassiuteqquneqarput assilineralu olech@ina.alla.gl-imut nassiuteqquneqarluni.
Inatsisartut Allattoqarfiata inatsisissatut siunnersuummut oqaaseqaataajunnartut kingusinnerpaamik ulloq 5. august 2024, nal. 12.00
